
SARS e ipiletsa ho beng ba mesebetsi ho 

ikobela letsatsi la makgaolakgang 
 

Tshwane, Labobedi la 25 Motsheanong 2021 – Ditshebeletso tsa Lekgetho tsa 

Afrika Borwa (SARS) di ipiletsa ho beng bohle ba mesebetsi ho ikobela boitlamo ba 

bona ba molao bo mabapi le letsatsi la makgaolakgang la Sehla sa Selemo ka Seng 

sa ho Faela ka Beng ba Mesebetsi la 31 Motsheanong ho qoba dikotlo, tswala le / 

kapa diqoso tsa bonokwane.  

 

Beng ba Mesebetsi ba lokela ho fana ka Ditsebahatso tsa Selemo ka Seng tsa Beng 

ba Mesebetsi (EMP501) ho SARS, mmoho le ditsebahatso tse salletseng morao tsa 

kgwedi ka nngwe (EMP201) le tsa selemo ka seng tsa dilemo tsa ho feta (EMP501). 

 

Ditefo tsa Lefa-ha-o-ntse-o-fumana-Moputso (PAYE) di tlameha ho ba dinakong mme 

data ya IRP5/IT3(a) e nyehetsweng ho SARS e tlameha ho netefatswa le ho nepahala. 

Data e nepahetseng e bohlokwa hore SARS e kgone ho kenya lesedi lena ka hara 

dikgutliso tsa lekgetho la lekeno le hore e kgone ho etsa dihlahlobo tsa ka yona nako 

eo tse nepahetseng. Data e nepahetseng e bohlokwa hape moo balefalekgetho ba 

lokelang ho faela dikgutliso, hobane sena se ba kgontsha ho faela ka lesedi le 

nepahetseng ka nako ya sehla sa ho faela sa batho ka bomong ba bona, se qalang 

ka la 1 Phupjane. 

 

SARS e ipiletsa ho basebetsi ho lekola hore na dintlha tsa bona tse ka hara 

IRP5/IT3(a) di feela di nepahetse na. Banehedi ba mokga wa boraro ba data ba kang 

dikema tsa kalafo le dibanka le bona ba lokela ho fana ka lesedi le netefaditsweng le 

le nepahetseng ho SARS le ho ditlelaente tsa bona. Ditlhoko tsena kaofela ha tsona 

ke tsa bohlokwa hore SARS e kgone ho fana ka tshebeletso e tsepameng le e hlokang 

ditshitiso ho balefalekgetho ho bapa le maikemisetso a rona a ho nolofaletsa 

balefalekgetho ho ikobela boitlamo ba bona ba tefo ya lekgetho. 

 

Beng ba Mesebetsi, ditsebi tsa lekgetho le balaodi ba tsa mekgolo ba lokela ho rwalla 

mofuta wa moraorao tjena wa Employers e@syFile. Kanale ena ya inthanete e 

dumella beng ba mesebetsi ho fana ka di-EMP501 tsa bona ka mokgwa wa 

elektronike. SARS e boela e kgothaletsa dikgwebo tse nnyane, tse mahareng le tse 

kgolo (SMMEs) ho sebedisa motjha ona le ho tlohella wa kgale wa ho kenya tsena ka 

letsoho le ho fetohela mekgwatshebetsong ya ho lefisa mekgolo ka yona nako eo. 

Bao ba batlanang le mesebetsi lekgetlo la pele ba ka ingodisetsa lekgetho la batho ka 

bomong ba bona ka tsela ya eFiling. Sena se nka feela nako ya dihora tse 24 mme 

motho o tla fumana SMS e nang le nomoro e ntjha ya referense ya lekgetho ha motho 

a etsa kopo ka tsela ena ya eFiling. 

 



Ho fumana lesedi le fetang lena mabapi le Sehla sa Beng ba Mesebetsi sa ho Faela, 

etela websaete ya SARS www.sars.gov.za 

 

 

http://www.sars.gov.za/

